Дулат Қожахметов

Өңіріміздегі астро-физикалық зерттеулер орталығы

Астрономия - аспан денелерінің құрылысы, олар құрайтын ғарыштың жүйелер және тұтас ғалам туралы гылым. Оның дамуына ертедегі адамдардың тұрмыс-тіршілігіпе байланысты қажеттілік себеп болды. Ол кезде уақытты, бағыт-бағдарды дәл  корсететін құралдар мен жабдықтар болмаған.  Сондықтан да адамдар Күн мен Айға, аспандағы жұлдыздарға қарап жыл мерзімі мен уақытты айыратын еді. Ал мұндай жұмыс аспан денелерінің қозғалысын үнемі бақылап отыруды талап етті. Шыгыс халықтарында б.з.б. 6 гасырдың өзінде-ақ алғашқы астрономиялық түсініктер пайда болған. Ежелгі Қытай мен Вавилонда негізгі уақыт бірлігінен басқа, экватордың эклиптикаға көлбеулігі, Күн мен Ай тұтылуының қайталану периоды (сарос) белгілі еді. Грекияда Жердің шар тәрізділігі туралы ілім қалыптасты. Ежелгі қазақ даласын мекендеген халық жұлдыздар мен шоқржұлдыздардың орны бойынша жыл мезгілдері мен жер тараптарып айыра білген екен.

Академик Манаш Қозыбаев атындағы Солтүстік Қазақстан мемлекеттік университеті өңіріміздегі іргелі жоғары оқу орындарының бірі болып саналады. Мұндағы астрономиялық зерттеулер өткен ғасырдың сексенінші жылдарында басталды. Дәл сол жылдары «Физика» кафедрасында доцент Андрей Солодовниктың жетекшілік етуімен бастамашыл зерттеу тобы құрылған болатын. Оған кафөдраның оқытушылары Владимир Бельченко мен Павел Леонтьев, студенттер мен мектептердің жоғары  сынып  оқушылары белсене атсалысты. Алғашқыда метеорлық құбылыстар, кометаларды бақылау және күн көзінің белсенділігін зерттеуге деген қызығушылық басым еді. 90-шы жылдардың ба-сында жарық сәулелерінің шағылу құбылысына негізделген телескоп Кассефен жүйесіндегі қаланың сыртындағы Обсерватория салынды. Оның орнатылуы өңірдегі астрономиялық зерттеулер кезеңінің басталды. Уақыт өте келе ҚР ¥ҒА Фесенков атындағы астрофизикалық университет және шетелдегі әріптестермен тығыз қарым-қатынас орнады.
Сол жылдардан бастап біраз зерттеулер жүргізілді. Мысалы, Хиякутаки және Хейла-Боппа атты екі жарық кометаға бақылау жасалды. 1994 жылдан бастап Қазақстан Республикасының ¥лттық Ғылым Академиясының жаңағы институттың ғалымдарымен бірлесе отырып, күмістүсті бұлттарға жүейлі зерттеулер жүргізілген болатын. 1994 және 1998 жылдары «Мир» станциясындағы ғарышкерлердің жер бетіндегі және ілеспе қадағалауы бағдарламаның ерекшелігі болып есептеледі. 1997 жылы Чита қаласының маңында күннің толық тұтылуының сызығына бағытталған экспедиция сәтті өтті. Жап-жаңа теоретикалық концепция негіздерінің құрастырылуы астрономдардың жетістігі болып табылады. 2001-2003 жылдары өткізілген зерттеу Мира Кита үлгідегі ұзақмерзімді құбылмалы жұлдыздардың табиғатын түсіндіруге мол мүмкіндік береді. «Физика» кафедрасының алғашқы магистранттары Олег Агафонов пен Жанат Исалин доцент Андрей Солодовник үсынған концепцияның физикалық дәлелдемесін жасауға қатысты. Сонымен бірге, күміс түсті мезосфералық бұлттардың табиғатын зерттеу де тартымды көріністердің бірі. Жоғарыда айтып өткеніміздей жаңағы бұлттардың табиғатын зерттеуге арналған жұмыстар тоқсаныншы жылдардың басында басталған еді. Кешенді зерттеулер 2005 жылдан жүргізіліп келеді. Сандық технологияларды қолданудың арқасында күміс түсті мезосфералық бұлттарды бақылаудың нәтижелілігін арта түсті. Ал олардың шоғырын зерделеуге көшу зерттеулердің айтарлықтай өткізілуіне мұрындық болды. СҚМУ-да жүргізілетін күміс түсті мезосфералық бұлттардың зерттеулеріне Ресей Федерациясының РҒА-ның физика атмосфера институты және Швециядағы Кирун қаласының ғалымдарының да қызығушылығын танытуда екен. Алыс шетелден, яғни, Ирландия, Великобритания, Германия мемлекеттері студенттерінің астрофизикалық зерттеулер орталығында тағылымдадан өтуі де осының айқын дәлелі болып есептеледі. Жалпылап айтар болсақ, орталық мамандары жиі қызықгы зерттеулерді жүргізеді. Метеорлық құбылыстарды зерттеу және астроблемаларды іздеу, Айдың қысқа мерзімді құбылыстарының табиғатын зерделеу, Жерді қашықгықтан алдын ала тексеріп көру осыған жатады.
Бұл жоғары оқу орнының «Физика» кафедрасының аға оқытушысы, ҚР білім беру ісінің үздігі, доцент, физика-математика ғылымдарының кандидаты Андрей Солодовниктың айтуынша, 2004 жылы Академик Манаш Қозыбаев атындағы Солтүстік Қазақстан мемлекеттік университетіндегі обсерваторияның құрылуы «Астрономия» мамандығының ашылуымен тұспа-тұс келді. Әңгіме өзегіне айналып отырған зерттеу ошағы ашылғаннан бері «Астрономия» және «Физика» мамандығының студенттері 70-тен астам дипломды жұмыс пен 10-нан астам магистрлік диссертацияны қорғады. Болашақ астрономдарды даярлайтын уақыттан бері бірнеше түлек қанат қақгы. Олардың жартысы обсерваторияда ғылыммен айналысуды жалғастыру-да.
СҚМУ-дағы астрофизикалық зерттеулер орталығы Ричи-Кретьен жүйесіндегі 0.77 оптикалық телескоппен жабдықталған. Обсерваториядағы сапасы жоғары құрылғылар кең көлемді зерттеулер жүргізуге мүмкіндік береді. Зерттеу ошағы құрылған кезден бері космосты ғарышты зерттеу бағытындағы заманауи жетістіктерді насихаттауға барынша назар аударылды. Сонымен қатар, планетарий ашылуы да облысымыздағы айтулы оқиғалардың бірі екенін айта кеткен жөн. Планетарий мүмкіндіктерінің жүзеге асырылуы қызықты тақырыптардағы дәрістерді жүргізумен тікелей байланысты. Мұны құрастыру үшін бірнеше ұстаз сүбелі үлестерін қосты.
Обсерваторияның құрылуы барысында жаңағы орталыққа бірнеше жыл бойы жетекшілік еткен доцент, физика-математика ғылымдарының кандидаты Андрей Солодовниктың сіңірген еңбегі көп. Бүгінгі таңда физика-математика ғылымдарының кандидаты Сергей Сартин астрофизикалық зерттеулер орталығын басқарады.
Қорытындылап айтар болсақ, астрофизикалық зерттеулер орталығында орналасқан планетарийді көруге келетін адамдардың саны мыңнан астам жығылады. Жұлдызды аспанның жарық әрі ұмытылмас көрінісі, ғарыштық әуен, компьютерлік графика және өзге де қызығы мол ақпарат... Осының барлығы да кез келген адамның көңілінде ерекше әсер қалдырады.

